ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՓԵՏՐՎԱՐԻ 13-Ի ԹԻՎ 152-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
ՀՀ կառավարության որոշման նախագծի

ՀՀ կառավարության 2025 թվականի փետրվարի 13-ի «Պետական գույքն օտարելու մասին» թիվ 152-Ա որոշմամբ (Որոշում) սահմանվել է, որ հավելվածի ցանկում ներառված 4 անվանում հողամասերը պետք է ներկայացվեն օտարման աճուրդով, որի կատարումն ապահովելու նպատակով ներկայումս հայտարարված են աճուրդներ։
ՀՀ արտաքին գործերի նախարարությունը 12․03․2025թ․ թիվ 1104-1/13518-25 գրությամբ տեղեկացրել է, որ միջպետական տնտեսական համագործակցության միջկառավարական հանձնաժողովում քննարկվում է  Որոշման հավելվածի ցանկում ներառված հողամասերի հետագա տնօրինման հարցը։
[bookmark: _GoBack]Քննարկման ավարտից հետո կներկայացվեն դրանց հետագա տնօրինման վերաբերյալ առաջարկություն։
Հայտարարված աճուրդները դադարեցնելու նպատակով անհրաժեշտություն է առաջացել ուժը կորցրած ճանաչել ՀՀ կառավարության 2025 թվականի փետրվարի 13-ի թիվ 152-Ա որոշումը։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության կառավարության 2025 թվականի փետրվարի 13-ի թիվ 152-Ա որոշումն ուժը կորցրած ճանաչելը բխում է ՀՀ կառավարության  2021-2026թթ. ծրագրի պահանջներից։
«Հայաստանի Հանրապետության կառավարության 2025 թվականի փետրվարի 13-ի թիվ 152-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:


